
est dehors : el & cing ou six pas de 1a est le lieu o0 nostre Dame
trepassa. Prés lequel tous les Orientaux attestent, et ainsi le
trouvent par escrit, que Sainct Jean I'Evangeliste y a souvent
chanté Messe devant la Vierge Marie : et encores le lieu o furent
divisez les Apostres pour aller prescher au monde. La souloit
estre le monastere ou se tenoyent noz Cordeliers , mais les
Mores le leur ont osté , et I'ont approprié en Mosquée , de facon
qu'on n'y peut maintenant entrér qu’avec grande difficulté , en
payant d’argent. Prez ce lieu de la division , environ vingt pas,
est Ia maison du Cayphe Pontife, ouily a une bellc Eglise tenue
par les Armeniens. C’est 1a on Jesus Christ souffrit beaucoup
dignominies , ot ils luy cracherent 4 la face , et le frapperent .
coups de poing , et soufflets, luy disant : prophetise nous qut 'a
frappé. Ce fut aussi la ou Sainct Pierre le renija trois foys, et ou
le coq chanta : 13 dedans se voit encores la porte et pierre du
monument. Ce n’est pas de merveilles si les Maries estoyent en
peine qui la leur rouleroit : car elle est d’'une terrible grosseur :
entre ledict Mont de Sion et ce lieu la, est le cemetiere des
Chrestiens , prez lequel lesdicts Armeniens ont un beau jardin
ou il y a toutes sortes de fruicts. Puis en descendant dudict
Mont le long de la muraille de la ville , se trouve le lien ot les
Juifs voulurent ravir le corps de la Vierge Marie, que les Apostres
portoyent ensevelir en la vallée de Josaphat; lesquels Juifs furent
frappés de I'Ange , tellement que leurs mains demeurerént atta-
chées au cercueil. On voit de la certaines ruynes i main droite ,
environ un mil de la ville, ol estoit le chasteau des femmes et
concubines de Salomon : un peu plus bas , de dix ou douze pas ,
se trouve , a main droite, 'antre ou Sainct Pierre pleura ame-
rement , aprez qu'il eut renié son maistre. Et 4 main gauche se
voit dans la ville une fort belle Eglise , couverte de plomb , prés
le Temple de Salomon , bastie par Saincte Helene , et s’appelle
notre Dame de la Presentation : parce qu'en ce lieu Jesus Christ
y fut presenté petit enfant par ses parens , afin qu'il en fust faict
selon la coustume de la loy , lequel aprez Simon le vieux print
en ses bras. »

Nos pélerins visitérent ensuite la vallée de Josaphat.



